
informacije wjesnjanosty - 23.10.2024 
 
 
1. Přichodna gmejnska zhromadźizna wotměje so srjedu, dnja 04.12.2024, 18:30 
hodź. 
 

2. terminy und pokiwy 
24.10.2024, 09:00 hodź - „amok-prewentiwne wobchodźenje“ w Serbskej wyšej šuli 
„Michał Hórnik“ z wobydlerskim policistom A. Koberom und policajskej słužbu Zhorjelc. 
Gmejnscy radźićeljo su wutrobnje přeprošeni. 
 
06.12.2024 – adwentnička seniorow we Worklečan sportowej hali. Wotpowědne 
přeprošenje so hišće w „Mitteilungsblatt“ wozjewi. 
 

3. informacije z Budyskeho wokrjesa 

Přećiwo dotalnemu připowědźenju budźe naćisk etata wokrjesa Budyšin za „dwójny 
etat 2025-2026“ z wokrjesnym pozběhnjenskim wotedawkom we wysokosći 34,5 % 
wupołoženy a k wobzamknjenju do wokrjesneho sejmika zapodaty. Zniženje prěnjotnje 
planowaneho wokrjesneho dawka (35 - 36 %) ma jednanjakmanosći wokrjesej 

přisłušacym městam a gmejnam słužić. Wo tym informowaše wokrjes Budyšin w swojim 
pismje dnja 15.10.2024. 
 

4. gmejna Worklecy 

We Worklečan gmejnje mamy 1.143 wobydlerjow (Cenzus 2022 - zwěsćenska 
zdźělenka 23.09.2024). 
 

5. „wohnjoškit a přitwar lifta – Serbska wyša šula „Michał Hórnik“ 
Worklecy“ 
Oficialny započatk twarskich dźěłow je za 24.03.2025 planowany. Hač do 17.02.2025 
ma wukwartěrowanje šulerjow (zš, wš) zwoprawdźene być. W času wot 
wukwartěrowanja hač do započatka twara přewjedu so wottorhanske dźěła. Cyły 
projekt dohladuje so přez planowanski běrow „Gumpert GbR“ .Twar budźe po wšěm 
zdaću 2 lěće trać.  
 
Wukwartěrowanje (přećah) šulerjow zakładneje šule (rjadownje 2.-4.) do twarjenja 
hórta je za 15.11.2024, 16:30 hodź planowany. Serbska zakładna šula wjeseli so přez 
kóždu pomocliwu ruku při přećahu. 
 

6. Worklečan šulski dwór 
Wutrobny dźak Frankej Trobitzej z Noweje Wjeski. Wón je skulpturu na šulskim dworje 
restawrował a zaso na jeje městno stajił. Skulptura dyrbješe so před někotrymi lětami 
dla kontejnera za šulsku rjadownju pódla na paletu połožić. 
 
 



 
 

7. projekt „kupa komunikacije, kreatiwity a kultury - Michał Hórnik, 
Worklecy“ 
Twar puća a natwar hrajkanskich nastrojow bu přez „Garten- und Landschaftsbau 
Steffen Bohr“ dokónčeny.  
 
Tučasnje so sadźanske dźěła (lós 5) přez „Kohout`s Garten- und Landschaftsbau 
ztzwr“ přewjedu. 
 
Restawraciske dźěła na małym mosće z metala na kupu su dokónčene, tak zo so móst 
zaso błysći. Wšěm wobdźělenym  wutrobny dźak! 
 



 
 

 



Marijiny modlerski stołp je so zašły tydźeń z parka hrodu na „kupu komunikacije, 
kreatiwity a kultury – Michał Hórnik, Worklecy“přestajił. Za to wšěm wobdźělenym, 
wosebje pak tež „Valletta ztzwr“ za darjenje modlerskeho stołpa wutrobny dźak! 
 

 
 
 
 



8. wohnjowa wobora gmejny Worklecy 
Dnja 19.10.2024 wotmě so zwučowanje w lěsu pola Łuha blisko Janskeje kupjele w 
Smječkecach z wohnjowymaj woboromaj z Worklec a Smječkec kaž tež z „Falck 
wuchowanskej słužbu“. Simulowaše so ćežke njezbožo při lěsnych dźěłach. 
Wohnjowymaj woboromaj a „Falck wuchowanskej słužbje“ wutrobny dźak za 
poradźene zwučowanje! 
 

 
 



 
 
 
 
 
 


